KL dipilih sekretariat Yayasan
Ekoggrni SIE§I221mraT1 Antarabangsa

KUALA LUMPUR 16 Sept. —
Pemimpin muda negara-nega-
ra Islam hari ini sebulat suara
bersetuju untuk memilih Kuala
Lumpur sebagai sekretariat
Yayasan Ekonomi Islam Anta-
rabangsa.

Naib Presiden Yayasan Pe-
nggerak  Wawasan, Datuk
Mohd. Fatmi Che Salleh berka-
ta, pemilihan tersebut membo-
lehkan Kuala Lumpur menjadi
lokasi perancangan, penye-
lengaraan dan pengagihan da-
na yayasan tersebut.

Katanya, faktor kemajuan
dalam bidang pendidikan bera-
saskan sains dan teknologi,
kestabilan politik serta keama-
nan Malaysia menjadi pilihan
pemimpin-pemimpin nmuda Is-
lam.

“Pemilihan juga berdasarkan
Malaysia sebagai tuan rumah
kepada Persidangan Pertubuh-

an Negara-Negara Islam (OIC)
Oktober ini,” katanya ketika
berucap menyampaikan resolu-
si Persidangan Antarabangsa
Pemimpin Muda Islam di Hotel
Renaissance, di sini hari ini.

Mohd. Fatmi berkata, objek-
tif utama penubuhan yayasan
tersebut ialah mewujudkan sa-
tu tabung untuk membiayai
perekonomian dan pendidikan
Islam untuk memperkasakan
negara-negara Islam.

Selain itu, katanya ia juga
berfungsi sebagai pusat pene-
rangan tentang peluang-pe-
luang pelaburan dan perniaga-
an yang ada di negara-negara
itu.

“Secara tidak langsung, kita
cuba membina orde baru dunia
Islam untuk melahirkan gene-
rasi muda Islam yang berpendi-
dikan dan melahirkan jaringan
ekonomi yang kukuh,” tambah
beliau.

Dalam perkembangan sama,
Pengerusi Pertubuhan Pemim-
pin Muda Islam Antarabangsa,
Tan Sri Rahim Thamby Chik
yang ditemui selepas majlis
tersebut berkata, penubuhan
yayasan itu masih dibincang-
kan dengan teliti sebelum satu
memorandum dihantar kepada
Perdana Menteri Datuk Seri
Dr. Mahathir Mohamad.

Beliau berkata, seramai 15
wakil negara Islam seluruh du-
nia bakal dilantik menduduki
kerusi ahli lembaga pengarah
yayasan itu.

“ldea untuk penubuhan ya-
yasan itu telah diterima oleh
semua pemimpin muda Islam,
tapi kita masih lagi mengkaji
tentang sumber kewangan,
bentuk pentadbiran dan pengu
rusan serta perlaksanaan.

